
ხელმძღვანელი:

ნანუკა ყრუაშვილი

ავტორი: 

ნიკა ოდიკაძე

საინფორმაციო ბიულეტენის მომზადება შესაძლებელი გახდა ამერიკელი ხალხის 
გულუხვი დახმარების წყალობით, რომელიც აშშ-ს საერთაშორისო განვითარების 
სააგენტოს (USAID) მეშვეობით იქნა გაწეული. ბიულეტენის შინაარსზე 
პასუხისმგებელია „საქართველოს ახალგაზრდა იურისტთა ასოციაცია“ (საია). ის 
შესაძლოა არ ასახავდეს USAID-ის ან აშშ-ის მთავრობის შეხედულებებს.

შესავალი

საქართველოს ახალგაზრდა იურისტთა ასოციაციამ (საია) 2019 წლის აგვისტოდან მთელი ქვეყ-
ნის მასშტაბით დაიწყო პროექტის „თავისუფალი, სამართლიანი და თანასწორი საარჩევნო პოლი-
ტიკური ციკლი (2022-2025) წლებში” იმპლემენტაცია. პროექტის ერთ-ერთი მიზანია საარჩევნო 
გარემოს გაუმჯობესების ხელშეწყობა მონიტორინგისა და მტკიცებულებაზე დაფუძნებული ად-
ვოკატირების გზით. ამის მისაღწევად ორგანიზაცია დააკვირდება მიმდინარე პოლიტიკურ პრო-
ცესებს და შეიმუშავებს რეკომენდაციებს, რომლებსაც გააცნობს საზოგადოებას და წარუდგენს 
გადაწყვეტილების მიმღებ პირებს. ამჟამად წარმოგიდგენთ №51 ბიულეტენს. მასში აღწერილია 
2023 წლის დეკემბერში განვითარებული ის მოვლენები, რომლებმაც გავლენა მოახდინა პოლიტი-
კურ გარემოზე.

1.1. არასამთავრობო ორგანიზაციების აქტივობა კანდიდატის სტატუსის მოლოდინში
ევროკავშირის კანდიდატი ქვეყნის სტატუსის მინიჭების თაობაზე ევროპული საბჭოს გადაწყვე-
ტილების მოლოდინში, ათობით ადგილობრივმა არასამთავრობო ორგანიზაციამ აქტიური კამპა-
ნია წამოიწყო.1 მათ შეხვედრები გამართეს ევროკავშირის წევრი სახელმწიფოების წარმომადგენ-
ლებთან საქართველოში.2 ასევე, სტატუსის მისანიჭებლად მხარდაჭერის თხოვნით წერილობითი 
მიმართვა გაეგზავნათ საელჩოებს.3 
ევროკავშირის წევრი სახელმწიფოების საელჩოებთან პირდაპირი კომუნიკაციის გარდა, ადგილო-
ბრივმა არასამთავრობო ორგანიზაციებმა 9 დეკემბერს სახალხო მარში დააანონსეს.4 მსვლელობა 
რესპუბლიკის მოედნიდან დაიწყო და ევროპის მოედანზე დასრულდა.5 სპეციალურად ღონისძიე-
ბისთვის მსოფლიოში ყველაზე დიდი ზომის (22 მეტრი სიგანისა და 33 მეტრი სიგრძის) ევროკავ-
შირის დროშა შეიკერა.6 მსვლელობას საქართველოს პრეზიდენტი სალომე ზურაბიშვილიც შეუე-
რთდა.7

1.2. პრემიერ-მინისტრ ირაკლი ღარიბაშვილის მიმართვა ევროპელ ლიდერებს
13 დეკემბერს საქართველოს პრემიერ-მინისტრმა ირაკლი ღარიბაშვილმა წერილობით მიმართა 
ევროპული საბჭოს პრეზიდენტს, ევროკომისიის პრეზიდენტს, ევროკავშირის თავმჯდომარე ქვე-
ყნის - ესპანეთის სამეფოს პრემიერ-მინისტრს და ევროკავშირის წევრი სხვა სახელმწიფოების 
ლიდერებს.8 წერილში ღარიბაშვილმა მადლიერება გამოხატა 2022 წლის ივნისში საქართველოს 
ევროპული პერსპექტივის აღიარებისა და საქართველოსთვის კანდიდატის სტატუსის მინიჭების 

1 „ელჩი ფიშერი ევროკავშირის წევრობის კანდიდატის სტატუსზე: გერმანია საქართველოს გვერდით დგას“, 
საინფორმაციო პორტალი: „europetime.eu“, 2023 წლის 1-ლი დეკემბერი, ხელმისაწვდომია: https://shorturl.at/HKVZ2,  
განახლებულია: 05.02.2024.
2 იქვე.
3 იქვე.
4 იქვე.
5 „შენი ხმა ევროკავშირს“ – თბილისში ევროკავშირის ყველაზე დიდი დროშა გაიშალა“, საინფორმაციო პორტალი „Civil.
ge“, 2023 წლის 9 დეკემბერი, ხელმისაწვდომია: https://civil.ge/ka/archives/573503, განახლებულია: 05.02.2024.
6 იქვე.
7 იქვე.
8 „პრემიერ-მინისტრ ირაკლი ღარიბაშვილის წერილობითი მიმართვა“, საქართველოს პრემიერ-მინისტრის ოფიციალუ-
რი, საინფორმაციო ვებგვერდი, 2023 წლის 13 დეკემბერი, ხელმისაწვდომია: https://shorturl.at/ioGWX, განახლებულია: 
05.02.2024. 

1. საქართველოს და ევროკავშირის ურთიერთობები

შესახებ ევროკომისიის ბოლოდროინდელი რეკომენდაციის გამო.9 ღარიბაშვილის თქმით, საქა-
რთველოს მთავრობა სრულად არის მობილიზებული, რათა გააგრძელოს და კიდევ უფრო დააჩქა-
როს აუცილებელი რეფორმების განხორციელება ევროკავშირში გაწევრიანების გზაზე.10

1.3. საქართველოს ევროკავშირის კანდიდატი ქვეყნის სტატუსი მიენიჭა
14 დეკემბერს ევროპულმა საბჭომ საქართველოს ევროკავშირის წევრობის კანდიდატი ქვეყნის 
სტატუსი მიანიჭა.11 ეს გადაწყვეტილება 8 ნოემბერს ევროკომისიის მიერ საქართველოსთვის კა-
ნდიდატის სტატუსის მინიჭების თაობაზე გაცემულ რეკომენდაციას დაეფუძნა.12 
საქართველოს პრეზიდენტმა სალომე ზურაბიშვილმა ევროპული საბჭოს გადაწყვეტილებას „სა-
ქართველოსთვის მნიშვნელოვანი ეტაპი“ უწოდა. იმავდროულად, მან ამ პროცესში ქართველი 
ხალხის ურყევ ნებასა და დამსახურებაზე გაამახვილა ყურადღება.13

საქართველოს პრემიერ-მინისტრმა ირაკლი ღარიბაშვილმა ევროპული საბჭოს ლიდერებს „საქა-
რთველოს ცივილიზაციური არჩევანის აღიარებისთვის“ მადლობა გადაუხადა და ევროინტეგრა-
ციის გზაზე სამომავლო წინსვლის იმედი გამოთქვა.14

ნაციონალური მოძრაობის თავმჯდომარემ ლევან ხაბეიშვილმა ქართველ ხალხს კანდიდატის სტა-
ტუსის მიღება მიულოცა.15 მან ყურადღება ევროინტეგრაციის პროცესში მიხეილ სააკაშვილის 
მიერ შეტანილ წვლილზე გაამახვილა და აღნიშნა, რომ სწორედ საქართველოს მესამე პრეზიდენტ-
მა აღმართა საქართველოს პარლამენტთან ევროკავშირის დროშა დამოუკიდებელი საქართველოს 
ისტორიაში პირველად.16

15 დეკემბერს დასრულდა ევროკავშირის სამიტი, რომელზეც უკრაინასა და მოლდოვასთან გაწე-
ვრიანების მოლაპარაკებების დაწყება, ხოლო საქართველოსთვის კანდიდატი ქვეყნის სტატუსის 
მინიჭება გადაწყდა.17 ევროპული საბჭოს პრეზიდენტმა შარლ მიშელმა ევროკომისიის პრეზიდე-
ნტ ურსულა ფონ დერ ლაიენთან და ესპანეთის პრემიერ-მინისტრ პედრო სანჩესთან ერთად გამა-
რთულ პრესკონფერენციაზე განაცხადა, რომ გაფართოებასთან დაკავშირებით სამიტზე მიღებუ-
ლი გადაწყვეტილება მისთვის „ემოციური“ იყო. მან კანდიდატ ქვეყნებს მოუწოდა, სწრაფად გა-
ნახორციელონ საჭირო რეფორმები, რათა გააგრძელონ სვლა ევროკავშირში გაწევრიანებისკენ.18 
შარლ მიშელმა ევროკავშირის გაფართოება მშვიდობის, უსაფრთხოებისა და კეთილდღეობისთვის 
გაღებულ ინვესტიციად შეაფასა.19 

9 იქვე.
10 იქვე.
11 „საქართველო ევროკავშირის წევრობის კანდიდატი ქვეყანა გახდა“, საზოგადოებრივი მაუწყებლის ოფიციალური 
ვებგვერდი, 2023 წლის 14 დეკემბერი, ხელმისაწვდომია: https://1tv.ge/news/saqartvelo-evrokavshiris-wevrobis-kandidati-
qveyana-gakhda/, განახლებულია: 05.02.2024.
12 „ევროკომისიამ საქართველოსთვის კანდიდატის სტატუსის მინიჭების რეკომენდაცია გასცა“, საინფორმაციო 
პორტალი „Civil.ge“, 2023 წლის 8 ნოემბერი, ხელმისაწვდომია: https://civil.ge/ka/archives/568370, განახლებულია: 
05.02.2024.
13 „ქართველი პოლიტიკოსები საქართველოსთვის კანდიდატის სტატუსის მინიჭებას მიესალმებიან“, საინფორმაციო 
პორტალი „Civil.ge”, 2023 წლის 15 დეკემბერი, ხელმისაწვდომია: https://civil.ge/ka/archives/574531, განახლებულია: 
05.02.2024.
14 იქვე.
15 იქვე.
16 იქვე.
17 „შარლ მიშელი: გაფართოების გადაწყვეტილება იმედისა და ნდობის სიგნალია“, საინფორმაციო პორტალი „Civil.ge“, 
2023 წლის 16 დეკემბერი, ხელმისაწვდომია: https://civil.ge/ka/archives/574740, განახლებულია: 05.02.2024. 
18 იქვე.
19 იქვე.

1.4. საქართველოს პრეზიდენტის კამპანია „ჩვენი ხმა ევროპას“ 
საქართველოს კანდიდატის სტატუსის შესახებ ევროპული საბჭოს საბოლოო გადაწყვეტილება-
მდე, საქართველოს პრეზიდენტმა სალომე ზურაბიშვილმა 13 დეკემბერს ევროკავშირის ელჩს სა-
ქართველოში პაველ ჰერჩინსკის გადასცა მის მიერ ინიციირებული კამპანიის „ჩვენი ხმა ევროპას“ 
ფარგლებში შეგროვებული ხელმოწერები.20 ორბელიანების სასახლეში გამართულ ფინალურ ღო-
ნისძიებას საქართველოს მოქმედი და ყოფილი ოფიციალური პირები, ოპოზიციონერი პოლიტიკო-
სები და დიპლომატიური კორპუსის წარმომადგენლები ესწრებოდნენ.21

1.5. მთავრობის სამოქმედო გეგმა ევროპული კომისიის რეკომენდაციების 
იმპლემენტაციასთან დაკავშირებით

2023 წლის ევროკავშირის გაფართოების პოლიტიკის შესახებ მოხსენებით საქართველოს  9 ძირი-
თადი დათქმა განესაზღვრა, რომელთა შესრულების შემდეგაც ქვეყნის ევროკავშირში გაწევრია-
ნების თაობაზე მოლაპარაკებები უნდა გაიხსნას.22 დოკუმენტის მიხედვით, საქართველომ: უნდა 
უზრუნველყოს თავისუფალი, სამართლიანი და კონკურენტუნარიანი საარჩევნო პროცესი; სრუ-
ლად გაითვალისწინოს ეუთოს დემოკრატიული ინსტიტუტებისა და ადამიანის უფლებების ოფისის 
რეკომენდაციები; დაასრულოს საარჩევნო რეფორმა და არჩევნების დღემდე დიდი ხნით ადრე უზ-
რუნველყოს ამომრჩეველთა ადეკვატური წარმომადგენლობა; ასევე, უზრუნველყოს საარჩევნო 
ადმინისტრაციის ინსტიტუციური დამოუკიდებლობა. 
საქართველოს მთავრობამ 25 დეკემბერს გამოაქვეყნა დოკუმენტი სახელწოდებით „ევროკომისიის 
2023 წლის გაფართოების პოლიტიკის შესახებ კომუნიკაციაში საქართველოსთვის განსაზღვრუ-
ლი ნაბიჯების განსახორციელებელი ღონისძიებების გეგმა“.23 ევროინტეგრაციის სამთავრობო კო-
მისიის მიერ დამტკიცებული დოკუმენტი ევროკომისიის მიერ განსაზღვრულ ნაბიჯებს, განსახო-
რციელებელ აქტივობებს, ვადებსა და პასუხისმგებელი უწყებების ჩამონათვალს მოიცავს.24 
არჩევნებთან დაკავშირებული პრიორიტეტების შესასრულებლად, სამთავრობო კომისიის მიერ 
დამტკიცებული გეგმა ითვალისწინებს: 2024 წლის არჩევნებისთვის ეუთო-ოდირის გრძელვადიანი 
სადამკვირვებლო მისიის მოწვევას, ხელისუფლების შესაბამის ორგანოებსა და სადამკვირვებლო 
ორგანიზაციებს შორის ეფექტიანი თანამშრომლობისთვის სამუშაო ფორმატების შექმნას და საა-
რჩევნო კოდექსში პარტიების/არჩევნების დაფინანსების საკითხზე ცვლილებების შეტანას.25  
აღსანიშნავია, რომ სამოქმედო გეგმის შემუშავების და დამტკიცების პროცესში არ ყოფილან 
ჩართულები სამოქალაქო ორგანიზაციები და ოპოზიციური პარტიები. დოკუმენტი საკმაოდ 
ზოგადია და ის შინაარსობრივად სრულყოფილად არ ეხმიანება ევროკომისიის მიერ განსა-
ზღვრულ რეკომენდაციებს. მაგალითად, დოკუმენტში არ არის წარმოდგენილი საარჩევნო 
ადმინისტრაციის ინსტიტუციური დამოუკიდებლობის უზრუნველსაყოფად დაგეგმილი ნაბი-
ჯები.  

20 „კამპანიის „ჩვენი ხმა ევროპას“ დასრულების შემდეგ ზურაბიშვილმა ხელმოწერები ევროკავშირის ელჩს გადასცა“, 
საინფორმაციო პორტალი „Civil.ge”, 2023 წლის 14 დეკემბერი, ხელმისაწვდომია: https://civil.ge/ka/archives/574390, 
განახლებულია: 05.02.2024. 
21 იქვე.
22 „რას მოიცავს 9 დათქმა - ევროკომისიამ საქართველოსთვის კანდიდატის სტატუსის მინიჭების რეკომენდაცია 
გასცა“, საინფორმაციო პორტალი „რადიო თავისუფლება“, 2023 წლის 8 ნოემბერი, ხელმისაწვდომია: https://shorturl.at/
fuxHY, განახლებულია: 05.02.2024.
23 „ევროკომისიის მიერ საქართველოსთვის განსაზღვრული ნაბიჯების განსახორციელებელი ღონისძიებები“, 
საინფორმაციო პორტალი „Civil.ge”, 2023 წლის 26 დეკემბერი, ხელმისაწვდომია: https://civil.ge/ka/archives/575743, 
განახლებულია: 05.02.2024.
24 იქვე.
25 პოლიტიკური პარტიებისთვის იურიდიული პირების შემოწირულებების აკრძალვა და მშპ-თან მიმართებით წლიური 
ხარჯების ზედა ჭერის შემცირება.

19 დეკემბერს გამოქვეყნდა ვენეციის კომისიისა და ეუთოს დემოკრატიული ინსტიტუტებისა და 
ადამიანის უფლებათა ოფისის ერთობლივი მოსაზრება საარჩევნო კოდექსსა და საქართველოს 
პარლამენტის რეგლამენტში მიმდინარე ცვლილებებთან დაკავშირებით.26 კომისიამ შეაფასა საკა-
ნონმდებლო ინიციატივა, რომლითაც მორიგ ჯერზე27 იცვლებოდა ცენტრალური საარჩევნო კომი-
სიის (ცესკო) დაკომპლექტების წესი.
2023 წლის ზაფხულში მიღებული ცვლილებებისგან განსხვავებით, ახალი საკანონმდებლო ინი-
ციატივის მიხედვით, ცესკოს თავმჯდომარეობისა და წევრობის კანდიდატის შესარჩევ პირველ 
კენჭისყრაზე, უბრალო უმრავლესობის (76) ნაცვლად, დეპუტატთა 3/5-ის მხარდაჭერა (90) იქნება 
საჭირო.28 ხოლო იმ შემთხვევაში, თუ კანდიდატი ვერ შეძლებს 90 დეპუტატის ხმების მოგროვებას, 
განმეორებით კენჭისყრაზე მას ორჯერ ექნება შანსი, 76 დეპუტატის მხარდაჭერა მოიპოვოს და 5 
წლის ვადით დაიკავოს თანამდებობა.29 აღსანიშნავია, რომ შარლ მიშელის შეთანხმების ფარგლებ-
ში მიღებული ფორმულირების თანახმად, მმართველ პარტიას დამოუკიდებლად, 76 ხმით, კანდი-
დატების მხოლოდ 6 თვით არჩევა შეეძლო.30

ამ საკანონმდებლო ინიციატივით, პარლამენტისთვის კანდიდატების წარდგენის უფლებამოსილე-
ბა, პრეზიდენტის ნაცვლად, კვლავ პარლამენტის თავმჯდომარის ხელში დარჩა. იმ შემთხვევაში, 
თუ პარლამენტში ვერც 76 ხმა მოგროვდება, საკითხი გადასაწყვეტად პრეზიდენტს გადაეცემა, 
თუმცა ერთპარტიული უმრავლესობის პირობებში პროცესის ამგვარად განვითარების ალბათობა 
მინიმალურია. საკანონმდებლო ინიციატივა ასევე ითვალისწინებდა ცესკოს თავმჯდომარის ოპო-
ზიციური კვოტით შერჩეული მოადგილის პოზიციის გაუქმებას.31

შეფასების დოკუმენტში ცესკოს უპარტიო წევრებისა და თავმჯდომარის არჩევის წესთან დაკავ-
შირებით წარმოდგენილი ფორმულირება შეფასდა როგორც „რთული“ და „დამაბნეველი“.32 ასევე 
აღინიშნა, რომ მიმდინარე ცვლილებების პროექტი მმართველი პარტიის ინიციატივით, დაინტე-
რესებულ მხარეებთან კონსულტაციების გარეშე, დაჩქარებული წესით მომზადდა.33 ანგარიშში 
ხაზგასმული იყო, რომ ინიციირებული ცვლილებებით, ქართული კანონმდებლობა დაშორდა 2021 
წლის 19 აპრილის შეთანხმების შედეგად მიღებულ ცენტრალური საარჩევნო კომისიის დაკომ-
პლექტების წესს, რომელიც კონსენსუსზე იყო ორიენტირებული.34

კომისიამ რეკომენდაცია გაუწია ანტიჩიხური მექანიზმის საფუძველზე დანიშნული პირებისთვის 
თანამდებობის დაკავების ხანგრძლივობის მნიშვნელოვნად შეზღუდვას.  დოკუმენტში უარყოფი-
თად შეფასდა პრეზიდენტისთვის საკონკურსო კომისიის შექმნისა და კანდიდატების წარდგენის 

26 Venice Commission, OSCE/ODIHR joint opinion on draft amendments to the election code and to the rules of procedure 
of the parliament of Georgia, CDL-AD(2023)047 (Strasbourg: Council of Europe, 2023), ხელმისაწვდომია: https://www.
venice.coe.int/webforms/documents/?pdf=CDL-AD(2023)047-e, განახლებულია: 05.02.2024. 
27 2023 წლის ივნისში  მიღებული ცვლილებების მიხედვით, პარლამენტი ცესკოს თავმჯდომარესა და 7 წევრს, 
პრეზიდენტის ნაცვლად, პარლამენტის თავმჯდომარის წარდგინებით აირჩევდა, ხოლო კანდიდატის 5 წლის ვადით 
არჩევისთვის საჭირო ხმების რაოდენობა, არსებული 2/3-ის ნაცვლად, უბრალო უმრავლესობამდე შემცირდა.
28 საქართველოს ორგანული კანონი  საქართველოს ორგანულ კანონში „საქართველოს საარჩევნო კოდექსი“ ცვლილების 
შეტანის შესახებ, ხელმისაწვდომია: https://shorturl.at/hrGST, განახლებულია: 05.02.2024.
29 იქვე.
30 იქვე.
31 იქვე.
32 Venice Commission, OSCE/ODIHR joint opinion on draft amendments to the election code and to the rules of procedure 
of the parliament of Georgia, CDL-AD(2023)047 (Strasbourg: Council of Europe, 2023), ხელმისაწვდომია: https://www.
venice.coe.int/webforms/documents/?pdf=CDL-AD(2023)047-e, განახლებულია: 05.02.2024.
33 იქვე.
34 იქვე.

2. ვენეციის კომისიისა და ეუთო/ოდირის ერთობლივი 
მოსაზრება ცესკოს დაკომპლექტების წესთან დაკავშირებით

უფლებამოსილების ჩამორთმევა,35 ასევე, ცესკოს თავმჯდომარის ოპოზიციონერი მოადგილის პო-
ზიციის გაუქმება.36 
ვენეციის კომისიის შეფასებაში ხაზგასმულია სტაბილური საარჩევნო კანონმდებლობის მნიშვნე-
ლობა საზოგადოების ნდობის შესანარჩუნებლად. გარდა ამისა, მასში საუბარია ხშირ ცვლილე-
ბებთან დაკავშირებულ რისკებზე, ვინაიდან ეს ამომრჩევლებისა და საარჩევნო ადმინისტრაციის 
პოტენციურ დაბნეულობას იწვევს.37

ვენეციის კომისიის მიერ გამოქვეყნებული ანგარიში მმართველი პარტიის და ოპოზიციის წარმო-
მადგენლებმა შეაფასეს. 
„ქართული ოცნების“ წევრებმა კომისიის დასკვნა სამართლებრივი არგუმენტების ნაკლებობის 
გამო გააკრიტიკეს.38 გივი მიქანაძის შეფასებით, „ვენეციის კომისია 19 აპრილის შეთანხმებაში 
წარმოდგენილ რეგულირებასთან დაბრუნებისკენ სამართლებრივი არგუმენტაციის გარეშე მიუ-
თითებს“.39 მიქანაძის თქმით, მმართველი პარტიის წარმომადგენლებმა დეტალურად განმარტეს 
წარმოდგენილი ცვლილებების აუცილებლობა.40

ცესკოს თავმჯდომარის ოპოზიციონერი მოადგილის და პარტია „ლელოს“ წევრ გიორგი სიორიძის 
შეფასებით, ცესკოში ლეგიტიმაციის კრიზისია და საარჩევნო ადმინისტრაცია, საზოგადოებრი-
ვი ნდობის კუთხით, ყველაზე დიდი გამოწვევის წინაშე დგას. სიორიძის თქმით, კანონპროექტმა, 
ფაქტობრივად, ყველა ნაწილში კრიტიკა დაიმსახურა.41 მან ასევე აღნიშნა, რომ ვენეციის კომისია 
არაორაზროვნად ამტკიცებს იმას, რაზეც „ლელო“, ბოლო წელიწად-ნახევარია, საუბრობს, კონ-
კრეტულად, ცესკოს თავმჯდომარე და წევრები უნდა აირჩიონ 2/3-ის (და არა - შემოთავაზებული 
3/5-ის) უმრავლესობით და ანტიჩიხური მექანიზმით, როგორც ეს გათვალისწინებული იყო შარლ 
მიშელის შეთანხმებით, რომელიც „ქართულმა ოცნებამ“ ცალმხრივად ანულირებულად გამოაცხა-
და.42

„სტრატეგია აღმაშენებლის“ ლიდერის, გიორგი ვაშაძის შეფასებით, „ვენეციის კომისიის დასკვნა 
იმაზე მიუთითებს, რომ „ქართულ ოცნებას“ არც ევროკავშირი და არც კანდიდატის სტატუსის მი-
ღება არ უნდა.43 ვაშაძის თქმით, სწორედ ეს არის ასეთი „ბუტაფორიული“ რეფორმის განხორციე-
ლების მიზეზი.44

35 იქვე.
36 იქვე.
37 იქვე.
38 „ვენეციის კომისიის მოსაზრებას საარჩევნო რეფორმის შესახებ განსხვავებული რეაქციები მოჰყვა“ საინფორმაციო 
პორტალი „Civil.ge“, 2023 წლის 21 დეკემბერი, ხელმისაწვდომია: https://civil.ge/ka/archives/575447, განახლებულია: 
05.02.2024.
39 იქვე.
40 იქვე.
41 „გიორგი სიორიძე - ვენეციის კომისიამ და ეუთო/ოდირმა „ქართული ოცნების“ მიერ შემოთავაზებულ საარჩევნო 
რეფორმას წითელი აუნთეს - პრაქტიკულად, ყველა ნაწილში გაკრიტიკებულია“, საინფორმაციო პორტალი 
„ინტერპრესნიუსი“, 2023 წლის 20 დეკემბერი, ხელმისაწვდომია: https://shorturl.at/deDUV, განახლებულია: 05.02.2024.
42 იქვე.
43 „ვენეციის კომისიის მოსაზრებას საარჩევნო რეფორმის შესახებ განსხვავებული რეაქციები მოჰყვა“ საინფორმაციო 
პორტალი „Civil.ge“, 2023 წლის 21 დეკემბერი, ხელმისაწვდომია: https://civil.ge/ka/archives/575447, განახლებულია: 
05.02.2024.
44 იქვე.

3.1. „ერთიანი ნაციონალური მოძრაობის“ („ენმ“) ყოფილი თავმჯდომარე ნიკა მელია 
პოლიტიკური პარტიის შექმნას გეგმავს

ენმ-ის ყოფილმა თავმჯდომარემ ნიკა მელიამ 7 დეკემბერს პარტია ოფიციალურად დატოვა და 
საკუთარი პარტიის შექმნის შესახებ განაცხადა.45 მელიას თქმით, მას სურს, შექმნას „ყველაზე მა-
რთალი პოლიტიკური პარტია“ და შემდეგ სწორედ ამ „სიმართლეზე“ დაშენდება კვალიფიკაციაც, 
ცოდნაც და ხედვაც.46 
პარტია „ლელოს” ლიდერის, მამუკა ხაზარაძის თქმით, ენმ-ის ყოფილი თავმჯდომარე ნიკა მელია, 
რომელიც ახალი ოპოზიციური პარტიის დაფუძნებას გეგმავს, „ლელოსთვის“ სტრატეგიული პა-
რტნიორი” იქნება.47

3.2. „ერთიანი ნაციონალური მოძრაობა“ მისმა წევრებმა დატოვეს
პარტიის მოქმედ და ყოფილ ლიდერებს - ლევან ხაბეიშვილსა და ნიკა მელიას - შორის განხეთქი-
ლების ფონზე, 4-6 დეკემბერს „ნაციონალური მოძრაობა“ ხობის საკრებულოს 10-მა, ზუგდიდის 
საკრებულოს 14-მა და ბათუმის საკრებულოს 7-მა წევრმა დატოვა.48 ასევე, ფრაქცია დატოვა ჩო-
ხატაურის საკრებულოს სამმა წევრმა. ბაჩო ახალაძის, ხათუნა ბერიშვილისა და მარინე თავაძის 
განცხადებაში ნათქვამია, რომ ისინი ენმ-იდან ნიკა მელიას გუნდში გადადიან.49

ზუგდიდის საკრებულოს „ნაციონალური მოძრაობის“ პარტიიდან გამოყოფილმა წევრებმა ბრიფი-
ნგზე პარტიის ხელმძღვანელობის მიერ დაშვებულ შეცდომებზე ისაუბრეს და განაცხადეს, რომ 
ახალი პლატფორმის შექმნას გეგმავენ.50

საკრებულოს დეპუტატმა და „ნაციონალური მოძრაობის“ დიდი ხნის წევრმა მაია კალანდიამ აღ-
ნიშნა, რომ პარტიიდან წამოსული წევრები ძირითადი დემოკრატიული ღირებულებებისა და ყოფი-
ლი პრეზიდენტის, მიხეილ სააკაშვილის ციხიდან გათავისუფლების მიზნის ერთგულნი რჩებიან.51

პარტია „ერთიანი ნაციონალური მოძრაობა“ 300-მდე წევრმა დატოვა თბილისში.52 ამის შესახებ 
განცხადება მათ 10 დეკემბერს რუსთაველის გამზირზე გააკეთეს.53

45 „ნიკა მელია პარტიის დაფუძნებას გეგმავს“, საინფორმაციო პორტალი „რადიო თავისუფლება“, 2023 წლის 7 
დეკემბერი, ხელმისაწვდომია: https://www.radiotavisupleba.ge/a/32721166.html, განახლებულია: 05.02.2024.
46 იქვე.
47 „ხაზარაძე: მე და ნიკა მელია სტრატეგიულად პარტნიორები ვიქნებით“, საინფორმაციო პორტალი „რადიო 
თავისუფლება“, 2023 წლის 27 დეკემბერი, ხელმისაწვდომია: https://www.radiotavisupleba.ge/a/32748322.html, 
განახლებულია: 05.02.2024.
48 „ნაციონალური მოძრაობა” დატოვა პარტიის 30-მდე წევრმა ხობში“, საინფორმაციო პორტალი „რადიო თავისუფლება“, 
2023 წლის 6 დეკემბერი, ხელმისაწვდომია: https://www.radiotavisupleba.ge/a/32716787.html, განახლებულია: 
05.02.2024. 
49 „ჩოხატაურის საკრებულოს სამმა წევრმა ნაციონალური მოძრაობა დატოვა და მელიას გუნდში გადავიდა“, 
საინფორმაციო პორტალი „ტაბულა“, 2023 წლის 25 დეკემბერი, ხელმისაწვდომია:  https://tabula.ge/ge/news/712345-
chokhatauris-sakrebulos-samma-cevrma-natsionaluri, განახლებულია: 05.02.2024. 
50 იქვე.
51 იქვე.
52 „ნაციონალურ მოძრაობას“ ტოვებს თბილისის ორგანიზაციების 300-მდე წევრი, მათ შორის საკრებულოს წევრები“, 
საინფორმაციო პორტალი „რადიო თავისუფლება“, 2023 წლის 10 დეკემბერი, ხელმისაწვდომია: https://www.
radiotavisupleba.ge/a/32724165.html, განახლებულია: 05.02.2024. 
53 იქვე.

3. ცვლილებები „ნაციონალურ მოძრაობაში“ 

30 დეკემბერს მმართველი პარტიის ყრილობაზე „ქართული ოცნების“ დამფუძნებელმა ბიძინა 
ივანიშვილმა პოლიტიკაში დაბრუნების შესახებ განაცხადა.54 მან პარტიის საპატიო თავმჯდომა-
რის თანამდებობა დაიკავა.55 ივანიშვილმა ყრილობაზე სიტყვით გამოსვლისას პოლიტიკაში მისი 
დაბრუნების უმთავრეს მიზნად არა საარჩევნოდ „ქართული ოცნების“ კიდევ უფრო გაძლიერება, 
„არამედ ჭარბად მოძლიერებული გუნდის ადამიანური ცდუნებებისგან დაცვა“ დაასახელა. მისი 
თქმით, მმართველი პარტია საპარლამენტო არჩევნებზე წინასაარჩევნო კამპანიის გარეშეც კი აი-
ღებდა 90-100 სადეპუტატო მანდატს.56

ეს ფაქტი მმართველი პარტიისა და ოპოზიციის წარმომადგენლებმა შეაფასეს. „ქართული ოცნე-
ბის“ თავმჯდომარემ ირაკლი კობახიძემ ბიძინა ივანიშვილს ამ გადაწყვეტილებისთვის მადლობა 
გადაუხადა.57 კობახიძის თქმით, ივანიშვილის პოლიტიკაში დაბრუნება უმნიშვნელოვანესი მოვლე-
ნაა, რომელიც არა მხოლოდ „ქართულ ოცნებას“, არამედ მთლიანად ქვეყანას გააძლიერებს.58

ენმ-ის წარმომადგენლის, სოფო ჯაფარიძის შეფასებით, ივანიშვილის ამ ნაბიჯით კიდევ ერთხელ 
დადასტურდა, რომ ის არასდროს წასულა ქართული პოლიტიკიდან.59 პარტია „ევროპული საქა-
რთველოს“ ლიდერმა გიგა ბოკერიამ კი აღნიშნა, რომ, ქართული საზოგადოებისთვის გამოწვევაა 
ივანიშვილის რეჟიმის არსებობა, იმის მიუხედავად, რამდენად აქტიურად გამოჩნდება ის საჯა-
როდ.60

12 დეკემბერს „ქართულმა ოცნებამ“ განცხადება გამოაქვეყნა, რომელშიც აღნიშნულია, რომ პა-
რტიამ კონტრაქტი გააფორმა კომპანია ACT NEWS-ის დამფუძნებლებთან მოშე კლუგჰაფტთან და 
მირი მიქაელთან, როგორც საარჩევნო პერიოდში პარტიის სტრატეგიულ მრჩევლებთან.61

მოშე კლუგჰაფტი 2018 წელის საპრეზიდენტო არჩევნების მეორე ტურის წინ სალომე ზურაბიშვი-
ლის კამპანიას მართავდა.62 სწორედ მის სახელს უკავშირდება საარჩევნო ბილბორდებზე, სალომე 
ზურაბიშვილის ნაცვლად, „ქართული ოცნების“ ლიდერების გამოსახვა.63 ასევე, გავრცელებული 
ინფორმაციით, ის თბილისში იმყოფებოდა 2021 წლის ადგილობრივი თვითმმართველობის არჩევ-

54 „ბიძინა ივანიშვილი ხელისუფლების „ადამიანური ცდუნებებისგან დაცვის“ მიზნით პოლიტიკაში ბრუნდება“, 
საინფორმაციო პორტალი „Civil.ge”, 2023 წლის 30 დეკემბერი, ხელმისაწვდომია: https://civil.ge/ka/archives/576223, 
განახლებულია: 05.02.2024.
55 იქვე.
56 „ბიძინა ივანიშვილი „ოცნებაში” „სიმძიმის ცენტრის” ფუნქციის შესრულებას გეგმავს“, საინფორმაციო პორტალი 
„რადიო თავისუფლება“, 2023 წლის 30 დეკემბერი, ხელმისაწვდომია: https://www.radiotavisupleba.ge/a/32753441.html, 
განახლებულია: 05.02.2024.
57 „ბიძინა ივანიშვილის განცხადებას პოლიტიკაში დაბრუნების შესახებ გამოხმაურებები მოჰყვა“, საინფორმაციო 
პორტალი „Civil.ge“, 2023 წლის 30 დეკემბერი, ხელმისაწვდომია: https://civil.ge/ka/archives/576257, განახლებულია: 
05.02.2024. 
58 იქვე.
59 იქვე.
60 იქვე.
61 „ქართულმა ოცნებამ” წინასაარჩევნოდ კონტრაქტი გააფორმა მოშე კლუგჰაფტთან“, საინფორმაციო პორტალი 
„რადიო თავისუფლება“, 2023 წლის 13 დეკემბერი, ხელმისაწვდომია: https://www.radiotavisupleba.ge/a/32728668.html, 
განახლებულია: 05.02.2024. 
62 იქვე.
63 „კობახიძის თქმით, ბილბორდებზე ზურაბიშვილის ფოტოები მოშე კლუგჰაფტის რჩევით შეცვალეს“, საინფორმაციო 
პორტალი „რადიო თავისუფლება“, 2023 წლის 13 დეკემბერი, ხელმისაწვდომია: https://www.radiotavisupleba.
ge/a/32728782.html, განახლებულია: 05.02.2024.

4. ბიძინა ივანიშვილი პოლიტიკაში დაბრუნდა

5. საარჩევნო პერიოდში „ქართული ოცნების“ სტრატეგიული 
მრჩევლები მოშე კლუგჰაფტი და მირი მიქაელი იქნებიან

ნების წინაც.64 აღსანიშნავია, რომ სწორედ ამ პერიოდში გამოჩნდა ე.წ. „სისხლიანი ბანერები”, რომ-
ლებზეც ნეგატიურ კონტექსტში, სისხლის მსგავსი შეფერილობით გამოსახული იყვნენ ოპოზიცი-
ონერი ლიდერები.65 მმართველი პარტიის წარმომადგენლებმა ამ ბანერებთან კავშირი უარყვეს.66

აშშ-ის ეროვნულ-დემოკრატიულმა ინსტიტუტმა (NDI) 11 დეკემბერს საზოგადოებრივი აზრის გა-
მოკითხვის შედეგები გამოაქვეყნა, რომლის თანახმად, საქართველოს მოქალაქეები ერთსულო-
ვნად უჭერენ მხარს ქვეყნის ევროპულ (79%) და ევროატლანტიკურ (67%) ინტეგრაციას.67

სიღარიბე და ეკონომიკასთან დაკავშირებული პრობლემები დაუცველობის გრძნობის გამომწვე-
ვი მთავარი ფაქტორებია. დაუცველობის ძირითად მიზეზად სიღარიბე გამოკითხულთა 40%-მა, 
უმუშევრობა 30%-მა, ინფლაცია 28%-მა, ხოლო კრიმინალი 26%-მა დაასახელა.68 ამასთანავე, გა-
ნურჩევლად პოლიტიკური სიმპათიებისა, მოქალაქეები ემიგრაციის ნეგატიურ შედეგებზე წუხან.69 
გამოკითხულთა 62% მიიჩნევს, რომ საქართველოში არსებული არცერთი პოლიტიკური პარტია 
მათ ინტერესებს არ წარმოადგენს, ხოლო 53%-ის შეფასებით, დეპუტატები მათ აზრს არ ითვა-
ლისწინებენ.70

საქართველოს პარლამენტის თავმჯდომარემ შალვა პაპუაშვილმა არასამთავრობო ორგანიზა-
ციები გააკრიტიკა და ისინი არა ქვეყნის, არამედ „დამფინანსებლის“ ინტერესებით მოქმედება-
ში დაადანაშაულა.71 პაპუაშვილის თქმით, საქართველოში არსებული ზოგიერთი არასამთავრობო 
ორგანიზაცია, რომელიც უცხოეთიდან ფინანსდება, კანდიდატის სტატუსის მინიჭების შესახებ 
გადაწყვეტილების გადადებას და საქართველოს მოქალაქეებისთვის მტკიცებულებების გარეშე 
სანქციების დაწესებას ითხოვს.72 
ეს განცხადება პარლამენტის თავმჯდომარემ მას შემდეგ გააკეთა, რაც ევროკომისიამ წარმოა-
დგინა „დემოკრატიის დაცვის პაკეტი“, რომელიც უცხოური გავლენების შესახებ კანონპროექტს 
მოიცავდა.73

პაპუაშვილის თქმით, ევროკავშირი გვთავაზობს ზუსტად იმავე სულისკვეთების და შინაარსის 
კანონპროექტს, როგორიც „ხალხის ძალის“ მიერ იყო ინიციირებული და „დემოკრატიის დაცვის 

64 იქვე.
65 „ქართულმა ოცნებამ” წინასაარჩევნოდ კონტრაქტი გააფორმა მოშე კლუგჰაფტთან“, საინფორმაციო პორტალი 
„რადიო თავისუფლება“, 2023 წლის 13 დეკემბერი, ხელმისაწვდომია: https://www.radiotavisupleba.ge/a/32728668.html, 
განახლებულია: 05.02.2024.
66 იქვე.
67 „NDI-ის კვლევა: პოლიტიკური პარტიების მიმართ ნდობის ნაკლებობა 2024 წლის არჩევნების წინ“, საინფორმაციო 
პორტალი „Civil.ge“, 2023 წლის 11 დეკემბერი“, ხელმისაწვდომია: https://civil.ge/ka/archives/573935, განახლებულია: 
05.02.2024.
68 იქვე.
69 იქვე.
70 იქვე.
71 „პაპუაშვილი: „მულტიმილიონერი ენჯეოები თავისი დამფინანსებლების ინტერესებით მოქმედებენ“, საინფორმაციო 
პორტალი „Civil.ge“, 2023 წლის 14 დეკემბერი, ხელმისაწვდომია: https://civil.ge/ka/archives/574352, განახლებულია: 
05.02.2024. 
72 იქვე.
73 იქვე. 

6. აშშ-ის ეროვნულ-დემოკრატიულმა ინსტიტუტმა (NDI) 
საზოგადოებრივი განწყობის შედეგები გამოაქვეყნა

7. მმართველი პარტია არასამთავრობო ორგანიზაციებზე 
თავდასხმას აგრძელებს

აქტს“ არქმევს.74 
პრესკონფერენციაზე ევროკომისიის ვიცე-პრეზიდენტმა ვერა იოროვამ განაცხადა, რომ წარმო-
დგენილი დოკუმენტი არ არის ე.წ. უცხოური აგენტების შესახებ კანონპროექტი და ის არ ითვა-
ლისწინებს სისხლის სამართლის სანქციებს, რაიმე საქმიანობის აკრძალვას ან დისკრიმინაციული 
იარლიყების მიკუთვნების შესაძლებლობას.75 მისი თქმით, ევროპაში არის მდგრადი დემოკრატია, 
თუმცა ის მუდმივ ზრუნვასა და დაცვა  საჭიროებს.76

პარლამენტმა 15 დეკემბერს დაჩქარებული წესით განიხილა და 82 ხმით, მესამე მოსმენით მიიღო 
„მოქალაქეთა პოლიტიკური გაერთიანებების შესახებ” კანონსა და „საარჩევნო კოდექსში“ დაგეგ-
მილი ცვლილებები, რომელთა თანახმად, იურიდიულ პირებს პარტიებისთვის შემოწირულებების 
გაცემა ეკრძალებათ.77 ამავე ცვლილებებით, წინა წლის მთლიანი შიდა პროდუქტის 0.05%-იდან 
0.04%-მდე შემცირდა პარტიის მიერ წლის განმავლობაში გაწეული ხარჯების დასაშვები საერთო 
ოდენობის ზედა ზღვარი.78

ცესკო 19 ოქტომბერს საზღვარგარეთ მცხოვრები საქართველოს მოქალაქეებისთვის საარჩევნო 
უბნების შექმნასთან დაკავშირებულ ინიციატივას79 განცხადებით გამოეხმაურა, რომელშიც აღ-
ნიშნულია, რომ საზღვარგარეთ საარჩევნო უბნების გახსნის მოთხოვნით ხელმოწერების შეგრო-
ვება იურიდიულ შედეგს ვერ გამოიღებს, რადგან კანონმდებლობა ამგვარ პროცედურას არ ითვა-
ლისწინებს.80

განცხადებაში განმარტებული იყო, რომ ცესკო საარჩევნო უბნებს ქმნის არჩევნების დღემდე არა-
უგვიანეს 30-ე დღისა საქართველოს საგარეო საქმეთა სამინისტროს მონაცემების საფუძველზე, 
არანაკლებ 50 და არაუმეტეს 3 000 ამომრჩევლისთვის. ამომრჩეველთა ერთიანი სიების შედგენა 
კი ხდება საქართველოს საგარეო საქმეთა სამინისტროს მიერ ცესკოსთვის გადაცემული იმ ამომ-
რჩეველთა შესახებ მონაცემების საფუძველზე, რომლებიც საქართველოს საკონსულო აღრიცხვა-
ზე არიან.81

20 დეკემბერს პარტიები „გირჩი - მეტი თავისუფლება“ და „დროა“ ცესკოს განცხადებას გამოეხ-
მაურნენ და აღნიშნეს, რომ მათთვის კამპანიის დაწყებიდანვე იყო ცნობილი  პროცესში საგარეო 

74 იქვე.
75 „ევროკომისიამ წარადგინა „დემოკრატიის დაცვის პაკეტი“, რომელიც უცხოური გავლენების შესახებ კანონპროექტს 
მოიცავს - „დადგა ფარული უცხოური გავლენის გამოაშკარავების დრო“, საქართველოს საზოგადოებრივი მაუწყებლის 
ოფიციალური ვებგვერდი, 2023 წლის 12 დეკემბერი, ხელმისაწვდომია: https://shorturl.at/bmpx1, განახლებულია: 
05.02.2024.
76 იქვე.
77 „პარლამენტმა III მოსმენით მიიღო კანონპროექტი, რომელიც იურიდიულ პირებს პარტიების დაფინანსებას უზღუდავს“, 
საინფორმაციო პორტალი „publika.ge“, 2023 წლის 15 დეკემბერი, ხელმისაწვდომია: https://publika.ge/parlamentma-iii-
mosmenit-miigho-kanonproeqti-romelic-iuridiul-pirebs-partiebis-dafinansebas-uzghudavs/, განახლებულია: 05.02.2024
78 იქვე.
79 ოდიკაძე ნ. საინფორმაციო ბიულეტენი №50, ნოემბერი, 2023 (თბილისი, საქართველოს ახალგაზრდა იურისტთა 
ასოციაცია), გვ. 5-6, საქართველოს ახალგაზრდა იურისტთა ასოციაციის ოფიციალური ვებგვერდი, ხელმისაწვდომია: 
https://shorturl.at/huvP4, განახლებულია: 05.02.2024.
80 „ცესკოს განცხადება საზღვარგარეთ საარჩევნო უბნების შექმნასთან დაკავშირებით“ ცესკოს ოფიციალური 
ვებგვერდი, 2023 წლის 19 დეკემბერი, ხელმისაწვდომია: https://shorturl.at/atJQZ, განახლებულია: 05.02.2024.
81 იქვე.

8. იურიდიულ პირებს პარტიებისთვის შემოწირულებების 
გაცემა აეკრძალათ

9. ცესკოს განცხადება საზღვარგარეთ საარჩევნო უბნების 
შექმნასთან დაკავშირებით

საქმეთა სამინისტროს მონაწილეობის თაობაზე. სწორედ ამიტომ, უცხოეთში მცხოვრები საქა-
რთველოს მოქალაქეები  მიმართვას აგზავნიან არა მხოლოდ ცესკოში, არამედ საგარეო საქმეთა 
სამინისტროშიც.82 

82 „ცესკო საზღვარგარეთ საარჩევნო უბნების შექმნის კამპანიას ეხმიანება“, საინფორმაციო პორტალი „Civil.ge”, 2023 
წლის 20 დეკემბერი, ხელმისაწვდომია: https://civil.ge/ka/archives/575307, განახლებულია: 05.02.2024.


